
Kisa pwogram Fason pou fé entévansyon Response to Intervention (RTI) ye ?

Rtl se yon metod anséyman lekol yo itilize pou fé séten tout elév resevwa bonjan kalite
enstriksyon siperyé ki adapte avék bezwen yo. Lekol leta Vil Nouyok New York City (NYC) ap
aplike Rtl nan klas Jadendanfan jiska klas 5yém ane nan domen literacy. Pwosesis Rtl la
detémine boné nan ki domen elev gen anpil difikilte, epi ofri yo entévansyon ki konsidere
domeén sa yo. Li tcheke pwogre elév pou garanti yo vin nan nivo yo sipoze ye pou klas yo.

Rtl komanse avéek anséyman solid pwogram debaz, ki rele Tier 1. Elév yo idantifye kom elév ki
bezwen plis sipo resevwa ofiyamezi sipd akademik entansif yo vize pou yo resevwa, ki rele
entévansyon Tier 2 ak Tier 3. Rtl ede garanti ke ti defi ke elév ka konfwonte bone pa tounen pi
ta pi gwo difikilte nan karye akademik yo.

Entévansyon Tier 3 1-5¢ £
Elév endividyel ; entévansyon ki baze sou evalyasyon ; anpil entévansyon

Entévansyon Tier 2 5-15%
Entévansyon an ti gwoup elev ; ki baze sou evalyasyon ; entansif

TIER I

Targeted
Small Group Interventions

Anséyman Tier 1
Tout elév ; anseyman siperyeé pwogram debaz ; prevantif, pwoaktif

Jan | endike nan foto pi wo a, RTI se yon model ki gen twa Tier. Li komanse avék anseyman
pwogram debaz nan Tier 1, chak tier ofri enstriksyon ak sipo aloke y ap ogmante entansite
ak/oswa kantite tan elév pase ap travay sou ladrés espesifik.

Ki etap ki genyen nan yon metod Rtl ?

Men eleman nan yon model Rtl :
e Enstriksyon debaz bonjan kalite ;
e Evalyayson pou konprann bezwen elev ak pou tcheke pwogre y ap fe, epi;
e Entévansyon le yon elév sanble gen anpil difikilte pou aprann.

Premye etap nan Rtl se ofri tout elev yon evalyasyon pou detekte pwoblém yo genyen,
anjeneral nan komansman ane a. Pandan ane a, tout elév resevwa anseyman debaz siperye,
bonjan kalite. Pou evalye pwogre elev nou bay tes bref ki rele tés pou kontwole pwogré pou
tcheke konpreyansyon yo ak apransaj yo. Avék done ke yo akimile atrave evalyasyon, bagay
pwofese obseve, ak travay elev, lekol yo ofri entévansyon presi pou elév ki gen pwoblém pou
aprann oswa k ap fe twop efo pou fe pwogre onivo kek ladres oswa konsep.

Kisa entévansyon presi targeted interventions ye ?

Yo ofri elév ki pa fé pwogre nan Tier 1 dapre tés yo bay regilyéeman pou tcheke pwogre yo sipo
edikatif anplis nan Tier 2 oswa Tier 3. Elév ki bezwen plis sip0 resevwa éd ki fét pou satisfe
bezwen yo, ki rele “entévansyon presi targeted intervention.” Yo ofri entévansyon sa yo avek
plis entansite, dapre kantite sip0 elév la bezwen anplis. Sa ka vle di plis tan, pi piti gwoup elév
oswa anseyman endividyel, oswa plis tan pou konsantre sou domeén espesifik ki bay elév la plis
difikilte.

e Entévansyon Tier 2 - Yo ofri entévansyon sa a anplis pandan anséyman regilye nan
salklas. Anjeneral, yo anseye elév la an ti gwoup pou | gen plis tan enstriksyon ak/oswa
pou yo anseye | avek dives teknik pandan plis tan konsép difisil yo.

e Entevansyon Tier 3 - Yo ofri entévansyon sa a tou anplis pandan anseyman regilye nan
salklas. Anjeneral, elév la jwenn sipo entansif pi souvan ke nan Tier 1 oswa Tier 2, kek
fwa nan yon klas pou kont .

Kouman yo we yon elév bezwen plis kantite sipo ?

Atrave evalyasyon yo fé pou detémine potansyel ak feblés elév ak pou kontwole pwogre y ap
fe, pwofese yo ka idantifye elev ki bezwen plis €d. Yon komite lekol la reyini pou revize
enfomasyon ke pwofese rasanble paegzanp travay elev la, rezilta evalyasyon | yo, ak bagay yo
obséve nan salklas.

Apre yo konsidere tout enfomasyon ki disponib, komite a fé rekdbmandansyon tankou tip sipo
elev la bezwen, konbyen fwa epi pandan konbyen tan y ap bay sip0 a, epi konbyen fwa y ap gen
pou kontwole pwogré elév la pou detémine si entévansyon an ap bay bon rezilta. Dapre estrikti
lekol yon timoun, yo ka envite paran vin patisipe nan reyinyon komite sa a.

Ki enfomasyon paran yo ap resevwa konsénan pwosesis RTl la ?

N ap ankouraje paran rankontre regilyéman avek pwofese yo ak estaf lekol la pou kontwole
pwogre pitit yo. Pwofesé yo ka mande pou paran li avék timoun lan lakay yo oswa fe 1ot aktivite
ki ankouraje devlopman ladrés espesifik pou ede yo kore ladrés yo anseye nan salklas.

Lekol yo ap avize paran/gadyen legal kilé pitit yo ap soti nan Tier 1 pou ale nan Tier 2, leé y ap
soti nan Tier 2 pou ale nan Tier 3. N ap ekri avi sa yo nan yon lang paran/gadyen legal konpraan
epi n ap mete ladan yo enfomasyon sou :
e Fason lekol la rasanble enfomasyon osije bezwen pitit yo (ou a) ak ki estrateji nou itilize
pou konsidere bezwen sa yo ;
e Teknik ak/oswa estrateji yo itilize pou ogmante kantite bagay pitit yo (ou) aprann ; epi
e Dwa pou mande yon evalyasyon pou sevis Edikasyon espesyal.

Kijan paran ka jwenn enfomasyon osijée Rtl ?

Nou ankouraje paran kominike regilyeman avek pwofese pitit yo pou jwenn plis enfomasyon
osije Rtl. Deke vin gen plis enfomasyon disponib, n ap afiche yo nan seksyon “Paran ak Fanmi
Parents and Families” ki sou sit DOE a (http://schools.nyc.gov/ParentsFamilies/default.htm) epi
cheche gade “paran Rtl Rt/ parent.”

Depatman Edikasyon Eta Nouyok New York State Education Department (NYSED) afiche tou sou
sit web Rtl li a yon gid pou paran. swiv link sa a oswa al sou sit www.nysed.gov epi fé rechéch

sou “paran Rtl Rt/ parent.”

